
KLIMA ALDAKETA EAEN

1. SARRERA

Agiri honek klima-aldaketari loturiko hainbat eduki azaltzen ditu, era dibulgatzaile
batean zabaltzeko gai horri buruzko informazioa, eta, bereziki, Gobernu Kontseiluak
2011ko maiatzaren 24an onartutako EAEko Klima Aldaketaren Lege Proiektuari

buruzko informazioa.

Hala, klima-aldaketaren esparruan Euskadi zer egoeratan dagoen era ireki eta
dibulgatzailean jakinaraztea da agiri honen helburu nagusia: egindako isurien
azterketa, azken urteotan izan duten bilakaera, eta isuri horiek murrizteko jorratu

beharreko ildo nagusiak.

Bestalde, EAEN klima-aldaketaren inguruan garatutako elementu eta ekimen nagusiak
azalduko ditugu, azalpen horren barruan hartuta erakundeen, enpresen, zientzia eta

teknologiaren eta gizartearen esparruak.

Azkenik, Klima Aldaketaren Lege Proiektuari buruzko atal berezia ere badago, gaur

egun prozesua nola dagoen azaltzeko.

Agiriak eranskin bat ere badauka, irakurleak klima-aldaketari buruz duen ikuspegia

zabaltzeko aukera eskainiko duten erreferentzia eta materialekin.

e

2. ISURIAK EAEN

Euskal Autonomia Erkidegoko isuriak ez daude zuzenean Kiotoko Protokoloaren
mende, Espainiak (eta ez EAEK) bermatu behar duelako hartutako konpromisoa bete
egingo dela (oinarrizko urtearen aldean, +%15 isuri 2008-2012 aldian). Halere,
klimaren erronkari guztion artean aurre egin behar diogula jakinik, EAEK bere emisioak
oinarrizko urtearekiko +%14ra mugatzeko konpromisoa hartu zuen, Klima
Aldaketaren Aurkako Euskal Plana 2008-2012-ren bidez.

KAAEP honen iraunaldiak (2008-2012) dagoeneko erdiko muga zeharkatu du, eta, 1.
diagraman ikusten denez, isurien bilakaerak beherako joerari eutsi dio azken hiru
urteetan. EAEnN finkatutako helburua 3 puntutan gainditu zen 2008an, eta 2009 eta

2010ean, berriz, isuriak 9 eta 12 puntu behetik mantendu ziren, hurrenez hurren.

1. diagrama. Berotegi Efektuko Gasen (BEG) tasa Euskadin, KAABAErekin eta Kioto-
Espainiaren helburuekin alderatuta

KLIMA ALDAKETA EAEnN

Krisi ekonomikoa da EAEnN isuriak murriztu izanaren arrazoi nagusietako bat. Dena
dela, energiaren eta industriaren sektorean izaniko berrikuntza teknologikoa ere
funtsezkoa izan da gaur egungo emaitzak lortzeko. Isuriak aurreko urtearekiko % 3
murriztu baziren ere, BPG-k pixka bat gora egin zuen eta, hartara, esan daiteke
hazkunde ekonomikoaren eta berotegi-efektuko gas-isurien hazkundearen arteko

lotura hausteko prozesua finkatu egin dela.

Sektore guztietatik egindako isuriek, guztira, 21,5 milioi tona-baliokide CO,
metatu zuten. Alegia, biztanle bakoitzeko 9,9 tona, Europako batez bestekoa baino

pixka bat gutxiago (10,2).

Sektorekako azterketa eginez gero, honako hauetan gertatzen dira isuririk handienak:
e Energia-sektorea (7,95 Mt).
e Garraioa (5,10 Mt).
e Industria (5,35 Mt).

Lau sektore horiek EAEko BEG isurien ia % 86 biltzen dute. Horiek baino eragin
gutxiago dute hondakinen sektoreak (0,90 Mt), nekazaritzak (0,78 Mt), bizitegien
sektoreak (0,88 Mt) eta zerbitzu-sektoreak (0,52 Mt). 2. diagraman sektore horiek

xehakatuta agertzen dira.

2. diagrama. BEG isuriak sektorearen arabera, 2010. urtean

KLIMA ALDAKETA EAEN

2.1. Energia-sektorea

2010ean energia-sektorearen isuriak’ % 20 murriztu ziren 2009. urtearekiko, eta BEG

isuri guztien % 37 eragin zuen sektore horrek (7,9 Mteq).

Isuriak murriztu egin dira aurreko urtearekiko, batez ere elektrizitatea sortzeko
sektorean eta erregaien eraldaketan isuriak murriztu egin direlako. Elektrizitatearen
kontsumoak % 5 egin du gora azken urtean; halere, ekoiztutako Kwh bakoitzeko

isuritako CO;, ratioa hobetu egin da.

Halatan, energia-sektoreak eragindako isurien beherako joera finkatu egin da. Sektore
horrek isuriak iraunkor mantendu zituen 2003-2007 aldian, nahiz eta energia-
kontsumoak nabarmen egin gora (hau da, hobetu egin du eko-eraginkortasuna:

ekoiztutako unitate bakoitzeko isuri gutxiago).

Energiaren sektorea

3. diagrama. BEG isuriak energia-sektorean

! Horren barruan daude barne-eskaera asetzeko barneko eta kanpoko elektrizitate-ekoizpenaren
ondoriozko isuriak, kokea eta fintzea, zentral elektrikoen barneko kontsumoak eta garraio-galerak ere
kontuan hartuta.

2008-2010 aldian isuriek behera egin zuten sektore horretan, besteak beste mix
elektrikoa hobetu egin zelako (ekoiztutako Kwh bakoitzeko isuritako CO,), energia
berriztagarriak areagotu egin zirelako, eta ziklo konbinatuek gehiago funtzionatu

zutelako, ikatz bidezko ekoizpenaren kaltetan.

1990. urtearekiko, elektrizitatearen kontsumoa % 48 hazi da, eta horrek eragindako

isuriak, aldiz, % 12.

2.2. Garraio-sektorea

1990. urtetik bigarren urtez jarraian, garraio-sektoreko isuriek % 3ko beherakada izan
dute aurreko urtearekiko, eta EAEko BEG isuri guztien % 24 eragin du sektoreak (5,1
Mteq).

Sektore horrek garrantzi handia du, berotegi-efektuko gas gehien isurtzen duen
sektoreetako bat delako, eta 1990etik hona isuriek nabarmen egin dutelako gora. 1990.

urtearen aldean, isurien hazkundea % 88koa izan da.

Garraioa

4. diagrama. Garraio-sektorearen BEG isuriak
ma

Gutxi gorabehera, sektore horretako isurien % 60 errepideko garraioari lotuta dago.
Isuri horietatik % 60 inguru turismoek eragiten dute eta gainerako % 40 merkantzien
garraioak. Merkantzien nahiz bidaiarien garraioak ia-ia bikoiztu egin dute isuri

kantitatea 1990. urtearen aldean.

Garraio-sektorean CO, isuriak murriztu nahi baditugu, halabeharrez garraiobide
iraunkorragoetara jo behar dugu, eta horrekin batera garraio publikoa sustatu eta

hobetu beharra dago (kalitatea, arintasuna, maiztasuna).

Bizikletentzako bide-sarea eraikitzea, ibilbide laburretan garraiobide hori erabiltzea eta
auto elektrikoari bultzada ematea funtsezko urratsak dira isuriak murriztu eta garraio-
eta mugikortasun-sistema iraunkorrago baterantz jo ahal izateko. Horretarako, Eusko
Jaurlaritza “Mugikortasun lraunkorraren Legea” prestatzen ari da, bide horretatik
lortu ahal izateko eraginkorragoa, ingurumenarekiko errespetutsuagoa eta, oro har,

iraunkorragoa izango den garraio-eredu berri bat.

2.3. Industria-sektorea

Industria-sektorearen BEG isuriek % 11 egin zuten gora 2009. urtearekiko, eta Euskal

Autonomia Erkidegoko isuri guztien % 25 metatu zuen (5,3 Mteq CO,).

Industria kimikoaren isurien hazkundea eta meategi- eta burdina-industrien prozesu
industrialen isuriak daude 2010eko hazkundearen atzean. Nolanahi ere, azpimarratu

behar dugu 1990. urtearekiko, isuriak % 29 murriztu direla.

e

Industria

5. diagrama. Industria-sektorearen BEG isuriak

2010ean, sektore horri lotutako isurien % 59 errekuntza-prozesuen ondorioz etorri zen.
% 16 mineral-industrian gertatzen diren deskarbonatazio-eragiketetan isuri zen, % 23
industria kimikoan eta burdingintzan gertatzen diren azpiprozesuetan (HFC gasak eta
CO, sortzen dira bertan); gainerakoa, berriz, hozte industrialeko instalazioetan, suak
itzaltzeko ekipamenduetan, ibilgailuetako aire girotuaren kargan, disolbatzaileak
erabiltizean etab. Nabarmendu egin behar da industria kimikoaren isuriak (gutxi
gorabehera % 17) leku bakar batean egiten direla batez ere: Arkema Taldeak gas
fluoratuak egiteko EAEn duen instalazioan, alegia. Gas horiek berotzeko duten
potentzial handiaren ondorioa da hori. Isuri gehien dituzten azpisektoreak burdingintza,

zementua eta orea eta papera dira, isuri-eskubideak merkaturatzeko datuen arabera.

Sektore horrek kontsumitzen du energia elektriko gehien (EAEn 2010ean kontsumitu
zen elektrizitatearen % 61). 2010. urtean, sektore horretako elektrizitate-kontsumoak %
10 egin zuen gora aurreko urtearekiko. Sektore horri egozten badizkiogu energia

elektrikoa ekoiztean sortzen diren isuriak, sektore horrek isuri guztien % 39 hartzen du.

2.4. Nekazaritza-sektorea

Nekazaritza-sektorean BEG isuriak % 5 murriztu dira 2009. urtearekiko, batik bat
erregai gutxiago kontsumitu delako (petrolioaren deribatuak), abereen hesteetako
hartziduraren isuriak murriztu direlako, eta mineral-ongarri gutxiago erabili delako.
Sektore horretako isuriak EAEko isuri guztien % 4 izan dira, hau da, 0,8 Mt CO,

baliokide. Isuriak % 31 murriztu dira 1990koen aldean.

6. diagrama. BEG isuriak nekazaritza-sektorean

Nekazaritza-sektoreak oso eragin txikia du CO, isurietan, eta egiten dituen isuriak
sektoreko abereek eragiten dituzte batez ere. Halere, isuriek gora egin dezakete,
ongarri kimikoak erabiltzearen ondorioz. Sektore horretan ezarri beharreko neurriak
nekazaritza ekologikoa ekoiztera bideratu behar dira, batik bat erabiltzen diren

ongarriak eta pestizidak kontrolatzearen bidetik.

)

2.5. Bizitegien eta zerbitzuen sektorea

Bizitegien eta zerbitzuen sektoreek % 3 areagotu zituzten isuriak 2009ko isurien
aldean, gas natural eta petrolioaren deribatu gehiago erabili zituztelako. Bi sektore
horien artean, Euskal Autonomia Erkidegoko isuri guztien % 7 hartu zuten. Sektore
horiei energia elektrikoa ekoiztean sortzen diren isuriak egozten badizkiegu, bien
artean isuri guztien % 15 hartzen dute. Bizitegien sektoreak % 41 areagotu ditu isuriak

1990az geroztik, eta zerbitzuen sektoreak, berriz, % 111.

Bizitegien eta zerbitzuen sektorea

7. diagrama. BEG isuriak bizitegien eta zerbitzuen sektorean

Bi sektore horiek egindako isuriak murrizteko, kontsumo iraunkorrerako ohiturak
sustatzera eta energia-kultura normaltzera (eraginkortasuna eta energia-aurrezpena) jo
behar da. Bi sektoreetan, herritarrak dira egindako isurien erantzuleak eta, ondorioz,

hezkuntza funtsezkoa da aurrerapausorik ikusi nahi badugu.

2.6. Hondakinen sektorea

Hondakinen sektoreak, azken urteetan bezalaxe, behera egin du, eta 2009koen aldean
% 10 murriztu ditu isuriak, batez ere hondakin gutxiago sortzen delako eta urak

tratatzeko sektoreak ere isuriak murriztu dituelako. Sektore horretako isuriek EAEko

)

isuri guztien % 4 hartzen dute (0,9 Mteq COy), eta % 3 murriztu da 1990ko datuen

aldean.

8. diagrama. BEG isuriak hondakinen sektorean

Hondakinen sektorean isuriak murriztu nahi baditugu, alde batetik, hondakin gutxiago
sortzera jo behar da (baliabide gutxiago erabiltzea, ekodiseinua) eta, beste alde
batetik, sortutako hondakinak zabortegietan botatzeko dinamika murriztera, berriro
erabiltzera eta birziklatzera. Horretarako, besteak beste, materia organikoa jasotzeko
bideak sustatu behar dira, gero hondakin hori konpostetzat edo bioerregaitzat

erabiltzeko.

e

3. EAE KLIMA ALDAKETAREN AURREAN

Honako hauek dira EAEnN klima-aldaketaren gaia jasotzen duten agiri nagusiak:

e Euskadiko Garapen Jasangarrirako 2020 Estrategia. Agiri horren bederatzi
helburuen artean dago “Jatorri fosileko energiekiko energia-menpekotasuna
txikiagotzea eta klima-aldaketa eragiten duten berotegi-efektuko gasen isuriak
murriztea". Bide horretan, 2020. urterako BEG isuriak % 20 murriztea proposatzen
du, 2005. urtearekiko.

e Ingurumeneko lll. Esparru Programa (2011-2014). Helburu espezifikoa zera da:
“Berotegi Efektuko Gasen isuriak murriztea eta EAEn klima-aldaketaren eraginak
txikiagotzea”.

e Klima Aldaketaren kontrako 2008-2012 Euskal Plana. Eusko Jaurlaritzaren
klima-helburuak finkatzen ditu plan horrek, eta hori lortzeko programak eta
jarduera-ildoak jasotzen ditu.

e Euskadiko Energia Estrategia 3E2020. Energia-plangintzarako erreferentzia
nagusia da, 2020. urteari begira.

EAEko gizartearen eta Europako, Estatuko eta Erkidegoko arau- eta plangintza-
esparruaren bultzada lagun, esan daiteke klima-aldaketa txertatuta dagoela sektore-

politiketan.

Klima Aldaketaren Euskal Bulegoa da sailen arteko koordinazio-organo nagusia.
Honako sail hauek daude bertan ordezkatuta: Hezkuntza, Unibertsitateak eta
Ikerkuntza; Ekonomia eta Ogasuna; Enplegua eta Gizarte Gaiak; Etxebizitza, Herri-
lanak eta Garraioak; Ingurumena, Lurralde Plangintza, Nekazaritza eta Arrantza; eta

Industria, Berrikuntza, Merkataritza eta Turismoa.

Horrekin batera, Klima Aldaketaren aurka Borrokatzeko Euskal Plangintzaren
osagarritzat abian jarri diren ekimenak finkatu egin dira Euskadiko klima-aldaketa
ikertzeko eta ezagutzeko lanetan. Horien artean daude BC3 Bikaintasuneko lkerketa
Zentroa, egokitzapenari buruzko ikerketa-proiektuak, CIC enerqiGUNE, bai eta
STOPCO2 ekimena ere.

e}

Hainbat ekintza eta ekimenen bidez, klima-aldaketaren aurrean duen konpromisoa
adierazi du Eusko Jaurlaritzak. Ondorenean, ekintza eta ekimen nagusiak aipatuko

ditugu.

3.1. Isurien jarraipena

2000. urtetik aurrera, Euskadin Berotegi Efektuko Gasen Isurien Inbentarioa
argitaratzen da urtero. Txosten horren helburua da isurien bilakaera eta jarraipena
egitea, bai eta potentzialtasunik handiena duten jarduerak aztertzea ere. Isurien
Inbentarioa funtsezko tresna da ingurumen-politikak garatzeko, isurien berri ematen
baitu sektoreka nahiz gas moten arabera, eta horrek joerak aztertzeko bide ematen

baitu.

»Isurien Inbentarioak

3.2. Tokiko ekintza

Udalsarea udalen elkarguneak hainbat ekimen garatu ditu klima-aldaketaren inguruan,

“Udal Jarduerak eta Klima” deiturikoen barruan, eta betiere udalen arazo

espezifikoetan oinarrituta. Berariazko tailerren bidez (Ekitalde) hainbat lan egin dira,
horien artean udalei zuzendutako isuriak kalkulatzeko tresna bat (aurretik eginiko
isuriak kalkulatzeko gidaren eranskin gisa), bai eta klima-aldaketari egokitzeko

programak prestatzeko gida bat ere.

Bestalde, Eusko Jaurlaritzak, Ingurumen, Lurralde Plangintza, Nekazaritza eta
Arrantza Sailaren bidez, diru-laguntzak ematen dizkie udalei, mankomunitateei eta

beste toki erakunde batzuei, berotegi efektuko gasen isuriak zuzenean murritz ditzaten.

e}

3.3. Teknologia Garbien Euskal Zerrenda

Teknologia Berrien Euskal Zerrendan agertzen diren ingurumen-teknologietatik

edozein erosten duten euskal enpresek zerrenda horretako ekipamenduak erostean

egindako inbertsioaren % 30 kendu ahal izango dute Sozietateen Zergan.

Kenkari horretarako eskubidea izateko, alde batetik ekipamendu osoak erosi behar
dira, eta, beste alde batetik, erosketa horren asmoak zuzenean lotuta egon behar du

enpresak sortzen duen eragina murriztu eta zuzentzera.
Zerrenda hori aldian-aldian berritu eta eguneratzen da, merkatuan dauden teknologia
garbi berriak sartzeko eta zaharkituta gelditu direnak baztertzeko. Gaur egun

eguneratzeko agindu bat dago, eta laster argitaratzekoa da zerrenda berria, merkatuan

dauden azken teknologiak sartuta.

3.4. Alkateen Hitzarmena

EEE Energiaren Euskal Erakundearen bidez, Eusko Jaurlaritzak Alkateen Hitzarmena

deituriko ekimena jakinarazi die udalei. Hitzarmen horren asmoa da Europar
Batasunak 2020rako finkatu dituen helburuak baino harago joatera bultzatzea udalak;

zehazki, berotegi efektuko gasen isuriak % 20 murrizteko helburua zehazten du.

Udalek Energia Iraunkorreko Ekintza Plana egin behar dute isuriak murrizteko neurriak
garatzeko. Bi urterik behin, neurri horiek eta isurien bilakaera berrikusten dira, planaren

garapena ebaluatzeko.

3.5. Nazioarteko Presentzia

Eusko Jaurlaritzak iraunkortasunari eta klima-aldaketari buruzko nazioarteko hainbat
forotan hartu du parte. 2011n, Patxi Lopez Lehendakaria The Climate Group-eko
presidentekide izendatu zuten. 2004tik aurrera, nazioarteko erakunde horrek isuri
gutxiago eragingo dituen ekonomia baterantz jotzeko prozesuak finkatzen laguntzen
die eskualde eta herri mailako gobernuei nahiz enpresei. Eusko Jaurlaritzak

Eskualdeen Batzordean ere hartzen du parte. Europako eskualde eta udal mailako

e}

agintariak biltzen ditu kontsultarako erakunde horrek. Era berean nrg4sd (Network of
Regional Governements for Sustainable Development) izeneko erakundean (garapen
iraunkorraren aldeko eskualde-gobernuen sarea) eta ENCORE (Platform of the
Regional Environment Ministres of Europe) sarean ere badago. Udalsarearen bidez,
ICLEIko (Tokiko Gobernuen Nazioarteko Elkartea) kidea ere bada.

3.6. Klima-aldaketa ezagutzen

Klima-sistema oso konplexua eta aldakorra da. IPCCk urteak daramatza klima-sistema
eta bere dinamikan eragina duten faktoreen arteko loturak aztertzen. Ikerketak batez
ere maila makroan egin dira, baina EAEn ere ikertzen dira esparru horiek, eskala

txikiagoko ikuspegi osagarria eskaini ahal izateko.

3.6.1.Bikaintasuneko lkerketa

EAEN kokaturiko BC3 Bikaintasuneko Ikerketa Zentroak klima-aldaketa aztertzea du
helburu. Zentro horren ikerketa-ildo nagusiak honako hauek dira: “Euskadin eraginaren
eta kalte-arriskuaren balorazioa”, “Klima-aldaketaren inplikazio sozial eta
ekonomikoak”, “Klima-aldaketari buruzko modelo integratuak” eta “Atmosferaren
Zirkulazio Orokorreko Modeloak”. Anil Markandya Ekonomia Doktoreak, klima-

aldaketan aditu eta IPCCko kideak, zuzentzen du zentroa.

3.6.2.Klima-aldaketari egokitzen

ETORTEKek garatu eta Eusko Jaurlaritzak finantzatutako ikerketa-proiektua da K-
Ekogitzen-. Ekimen horren helburua da klima-aldaketaren inpaktuak identifikatzea eta
gure lurraldeko sistemen eta sektoreen kalte-arriskua baloratzea, horretara egokitzeko

estrategiak diseinatzeko asmoz.

Euskal Herriko Unibertsitateko eta Tecnaliako Ikerketa-taldeek ez ezik, BC3
bikaintasuneko ikerketa-zentroak ere hartu du parte proiektuan, eta lau gai ditu ardatz:
baliabide hidrikoak, lurraldea eta hiri-eremua; itsasertzak; lur-ekosistemak (naturalak

eta nekazaritzakoak); eta itsas ekosistemak.

e}

3.6.3.0rdezko energia-aukerak

CIC energiGUNE energia alorrean ikertzeko ikerketa-zentro kooperatiboa da. Honako

hauek dira jarduera-ildo nagusiak: bikaintasuneko oinarrizko ikerketa; ezagutzaren eta
emaitzen transferentzia; eta Euskadi mailan zientzia eta teknologia alorreko eragileak
(unibertsitateak, teknologia-zentroak, etab.) ordezko energia-aukerei buruz 1+G+b

esparruan egiten ari diren lanen eta ahaleginen koordinazioa.

3.6.4 . Klima-aldaketari buruzko multimedia

Euskaraz, gaztelaniaz, ingelesez eta frantsesez egindako lana da, eta infografiak, 3D
diagramak, bideoak, ibilaldi birtualak eta CO, isuriak neurtzeko kalkulagailu
interaktiboa hartzen ditu. Multimedia horrek klima-aldaketari lotutako informazioa

jasotzen du, hau da, kausak eta ondorioak nahiz irtenbide posibleak.

» Multimedia.

4. GIZARTEA KLIMA ALDAKETAREN AURREAN

Hiritarrek ardura eta gaitasun handia duten klima-aldaketaren aurrean jarduteko.
Herritar askok energia kontsumitzen dugu, erosketak egiten ditugu, ibilgailuak
erabiltzen ditugu etab. Egunean zehar egiten ditugun jarduera horiek guztiek CO,

isuriak eragiten dituzte.

Garrantzitsua da errealitate horretaz jabetu eta horren arabera jokatzea, hau da, gure
eguneroko jarduerak egiten ditugunean, ahalik eta ingurumen-eraginik txikiena sortzen
ahalegintzea. Horretarako, garrantzitsua da baliabideak aurreztea eta kontsumoan
eraginkorrak izatea; tokiko produktu ekologikoak kontsumitzea; eta garraio
publikoa erabiltzea gure joan-etorrietan. Horrela lortuko dugu gutako bakoitzak

sortutako karbono-aztarna murriztea.

Stop CO2 Euskadi ekimen irekia da, eta euskal gizarteko kide guztiek berotegi-
efektuko gas-isuriak murrizteko hartzen dituzten konpromiso guztiek dute lekua
bertan. Enpresek, herritarrek nahiz erakunde publikoek hartzen dute parte sare

horretan. Stop CO2 Euskadi ekimenaren asmoa da klima-aldaketaren arazoaren

inguruan gizartea sentsibilizatu eta prestatzea, bai eta sustatzen dituen ekimenetan

gizarte osoak parte-hartze aktiboa izatea ere.
Ondoren, ingurumenaren alorreko GKE batzuek egindako gidetara bideratuko
gaituzten estekak erakutsiko ditugu. Bertan, egunerokoan CO, isuriak murrizteko

aholkuak ikusi ahal izango ditugu.

e Europar Batasuna

e Greenpeace

e WWE

e Ecologistas en Accidn

e Fundaciéon Biodiversidad

4.1. Klima Aldaketaren Legea

2011ko maiatzaren 24an, Gobernu Kontseiluak Klima Aldaketaren Lege Proiektua
onartu zuen. EAEnNn sortutako isuriak murriztea eta lurraldea fenomeno horren

ondorioei egokitzea da lege horren helburua.

Legearen edukien garapenean parte-hartze zabala izan da: herritarrek nahiz enpresa-
eta gizarte-eragileek hartu dute parte lan horretan. Parte-hartze hori gauzatzeko
modua desberdina izan da eragilearen arabera, eta sektore bakoitzerako berariazko

bilerak egin dira:

o Clusterrak eta enpresa-erakundeak.
e Gizarte zibileko eta sindikatuetako ordezkariak.

o Zientzia- eta teknologia-esparrua: unibertsitateak.

Gainera, webgune bat ireki zen, gizarte-sare sozial garrantzitsuenei lotuta eta Eusko
Jaurlaritzaren Irekia web-orriaren barruan kokatuta. Web-eremu horren asmo nagusia
da herritarrei lege berriaren inguruko informazioa eskaintzea eta haien parte-
hartzea bultzatzea, agiri garrantzitsuak jakinaraztea, eta ekarpenak jaso eta
zabaltzea, herritarrek Lege horren inguruan parte hartu eta iritzia emateko aukera izan

dezaten.

e

5. ERANSKINA: ERREFERENTZIAK

5.1. Euskal Autonomia Erkidegoa

Euskadiko Garapen Jasangarrirako 2020 Estrategia

Ingurumeneko lll. Esparru Programa (2011-2014)

Klima Aldaketaren kontrako 2008-2012 Euskal Plana

Beroteqgi Efektua eragiten duten Gas Isurpenen Inbentarioak

Energia Estrategia 3E2020

Klima Aldaketari buruzko Multimedia

Ingurumenaren aldetik iraunkorra den Euskal Kontsumo Plana 2006-2010

Karbono Organikoaren Inbentarioa

Euskadi, Ekoberrikuntzaren qune

5.2. Europa

Europako Batasunaren Politika

5.3. Espainia

Egokitzapen Plan Nazionala

54. IPCC

Climate Change 2007: Synthesis Report

http://ec.europa.eu/climateaction/index_en.htm
http://www.marm.es/es/areas_tematicas/impactos_cc/pnacc.htm
http://www.ipcc.ch/publications_and_data/publications_ipcc_fourth_assessment_report_synthesis_report.htm

